
Gənclərin intellektual potensialından 

səmərəli istifadə ölkənin sosial-iqtisadi 
inkişafına önəmli töhfələr verəcək

Gənclərin hərtərəfli inkişafı 
ölkənin sosial-iqtisadi, elmi və 
mədəni inkişafı ilə sıx əlaqədədir, 
onun qlobal rəqabətə davam-
lılığının, milli təhlükəsizliyinin 
vacib şərtlərindəndir. Ulu öndər 
Heydər Əliyev ilk dəfə 1969-
cu ildə hakimiyyətə gəldikdən 
sonra gəncləri tanınmış ali 
təhsil müəssisələrinə oxumağa 
göndərirdi. Bu da təsadüfi deyildi. 
Müdrik şəxsiyyət gəncliyi böyük 
qüvvə hesab edirdi və deyirdi ki, 
“gənclər bizim gələcəyimizdir”. 
Ona görə də gənclərimizin SSRİ-
nin aparıcı təhsil müəssisələrində 
oxumaları üçün bütün imkanlar-
dan istifadə edirdi. Azərbaycan 
müstəqillik qazandıqdan bir 
müddət sonra ölkədə yaranmış 
hakimiyyətsizlik, özbaşınalıq, 
anarxiya və xaos bütün sahələrdə 
olduğu kimi, gəncliyin də həyatında 
öz mənfi təsirini göstərdi. Lakin 
ulu öndər Heydər Əliyevin xalqın 
təkidli tələblərindən  sonra ölkəyə 
rəhbərliyə qayıdışı digər sahələr 
kimi gəncliyin də inkişafında əsaslı 
dönüş yaratdı.

Heydər Əliyev ölkə rəhbərliyinə 
qayıtdığı ilk günlərdən gənclər 
siyasətinə önəm verməyə başladı. 
Gənclərin necə böyük bir qüvvəyə 
malik olduğunu nəzərə alaraq 
onların inkişafı, yüksək səviyyəli 
təhsil ala bilməsi üçün hərtərəfli 
şəraitin yaradılmasına yönələn 
tədbirlər gördü. Ulu öndər müxtəlif 

illərdə gənclər siyasətinin ayrı-ayrı 
istiqamətləri üzrə sərəncamlar 
imzalayıb. Böyük siyasi liderimiz 
Heydər Əliyevin əsasını qoyduğu 
dövlət gənclər siyasəti 2003-cü 
ildən onun layiqli siyasi varisi, 
Prezident İlham Əliyev tərəfindən 
ardıcıl surətdə davam etdirilir. Ötən 
müddət ərzində bu istiqamətdə 
atılmış addımlar, görülmüş işlər 
bunun əyani sübutudur. Bu baxım-
dan, Azərbaycan Gənclər Gününün 
10 illiyi münasibətilə 2007-ci ilin 
ölkəmizdə “Gənclər ili” kimi qeyd 
edilməsi olduqca əlamətdar olmuş-
dur. Bundan başqa dövlət başçısı 

İlham Əliyev tərəfindən təsdiq edil-
miş “Azərbaycan Gəncliyi Dövlət 
Proqramı” (2005-2009-cu illər) 
və “Azərbaycan Gəncliyi (2011-
2015-ci illərdə) Dövlət Proqramı”, 
“Azərbaycan 2020: gələcəyə baxış” 
İnkişaf Konsepsiyası, “2015-2025-
ci illərdə Azərbaycan gənclərinin 
İnkişaf Strategiyası”, “Xüsusi 
istedada malik olan uşaqların 
(gənclərin) yaradıcılıq potensialı-
nın inkişafı üzrə Dövlət Proqramı 
(2006-2010-cu illər)”, “Azərbaycan 
Respublikasında texniki-peşə 
təhsilinin inkişafı üzrə Dövlət 
Proqramı (2007- 2012-ci illər)” və 

bir sıra digər mühüm sənədlərin 
qəbul olunması və uğurla həyata 
keçirilməsi ölkəmizdə gənclərin 
potensialının inkişaf etdirilməsi, 
onların faydalı məşğulluğunun 
təmin olunması istiqamətində bö-
yük əhəmiyyət daşıyır. Azərbaycan 
Respublikası Prezidentinin 2015-
ci il 26 yanvar tarixli sərəncamı 
ilə təsdiq edilmiş “2015-2025-ci 
illərdə Azərbaycan gənclərinin 
İnkişaf Strategiyası” bu sahədə 
xüsusi əhəmiyyətə malikdir. Bu 
fundamental strategiya Azərbaycan 
gəncliyinə olan böyük etima-
dın və gələcəkdə onlardan olan 

gözləntilərin əyani göstəricisidir. 
Strategiyanın məqsədi 2015-
2025-ci illəri əhatə edən müddətdə 
Azərbaycan gəncliyinin potensialını 
müasir dövrün tələblərinə uyğun 
inkişaf etdirmək, həmin potensial-
dan Azərbaycan Respublikasının 
mənafeləri naminə istifadə etmək, 
yeni nəsildə fəal vətəndaşlıq möv-
qeyi formalaşdırmaqdan ibarətdir. 
Prezident İlham Əliyevin 1 fevral 
2019-cu il tarixində Azərbaycan 
Gəncləri Günü münasibətilə 
ölkəmizin gəncləri ilə görüşdə 
səsləndirdiyi fikirlər bir daha 
bu siyasətin varislik prinsipinə 

əsaslandığını göstərdi. Dövlət 
başçısı Azərbaycan gənclərində 
zamanın müasir tələblərinə cavab 
vermək üçün iki vacib komponentin 
olmasını tezis şəklində irəli sürdü, 
bunlardan biri təhsil, digəri isə milli 
vətənpərvərlik ruhudur.

Gənclər siyasətində qarşıya 
qoyulan vəzifələrdən biri də yeni 
nəslin nümayəndələrinə etimad 
göstərilməsi, məsul vəzifələrə, 
idarəetmə işinə irəli çəkilməsi, 
qabiliyyət və bacarıqlarını nümayiş 
etdirmək üçün şərait yaradılması, 
yəni onların dövlət quruculuğun-
da və ümumiyyətlə, ictimai-siyasi 
proseslərdə fəal iştirakını təmin 
etməkdir. Prezident İlham Əliyev 
ardıcıl, sistemli sosial-iqtisadi 
islahatlar həyata keçirir. Bundan 
əlavə, paralel olaraq kadr və 
struktur dəyişikliyi aparır. Yeni 
sərəncamlar, yeni qərarlar xalqın 
sabaha olan inamını, problemlərin 
həlli istiqamətində dövlətin çevik 
siyasətinə etibarını artırır. Prezident 
yeni kadr islahatlarında təcrübəli, 
təhsilli gənclərə önəm verir. Son 
təyinatlara diqqət etsək, bunu ay-
dın görmək mümkündür. İstər icra, 
istər hüquq-mühafizə strukturların-
da gənclərin irəli çəkilməsi, rəhbər 
təyin edilməsi ənənə halını almış-
dır. Bir sözlə, gənclər siyasəti kadr 
islahatlarının təməlində dayanır.

Bütün bunlar cəmiyyətdə də 
gələcəyimizə olan inamı daha da 
artırmaqdadır. Prezident İlham 
Əliyev tərəfindən uğurla davam 
etdirilən dövlət gənclər siyasətinin 
düzgünlüyünü bu sahədə qazanıl-
mış uğurlu nəticələr də təsdiqləyir. 
Dövlət gənclər siyasətində iste-
dadlı gənclərin müəyyən edilməsi, 
dəstəklənməsi və inkişafına böyük 

diqqət ayrılır. Təhsilli, yüksək 
intellektual bacarığa malik insan 
kapitalı formalaşdırmaqda və güclü 
iqtisadiyyat qurmaqda dövlətin 
oynadığı rol bu gün daha aktualdır. 
Gənclərin intellektual inkişafının 
dəstəklənməsi istiqamətinə xüsusi 
diqqət ayrılmışdır. Azərbaycan 
gənclərinin beynəlxalq səviyyədə 
tanıdılması və onların inkişafı-
nın stimullaşdırılması məqsədilə 
istedadlı tələbə, gənc alim, yaradıcı 
gənclərin beynəlxalq mübadiləsi 
dəstəklənmiş, xaricdə keçirilən ya-
rış, müsabiqə layihə təqdimatında 
iştirakı təmin edilmişdir. 

Azərbaycan Prezidenti İlham 
Əliyevin gənclərin potensialından 
ölkənin mənafeyi naminə tam və 
düzgün istifadə olunması, onların 
faydalı məşğulluğunun, dövlət 
idarəçiliyi sistemində iştirakının 
təmin edilməsi məqsədilə im-
zaladığı Azərbaycan Gəncliyi 
Dövlət proqramlarının təsdiq 
edilməsi haqqında sərəncamları 
da gənclərə dövlət qayğısının 
artırılmasına xidmət edir. Dövlət 
başçısı 2 fevral Gənclər Gününə 
həsr olunmuş son toplantıda qeyd 
etdi ki, bu gün Azərbaycan gəncləri 
müstəqillik dövründə yaşayırlar. 
Bu, böyük xoşbəxtlikdir. Bu gün 
hər bir vətənpərvər azərbaycanlı 
haqlı olaraq fəxr edir ki, o, müstəqil 
Azərbaycan Respublikasının 
vətəndaşıdır. Ölkəmizin hərtərəfli 
inkişafında gənclərimizin çox 
böyük rolu vardır. Gənclər müxtəlif 
sahələrdə çox uğurla fəaliyyət 
göstərirlər, ölkəmizin ümumi inkişa-
fına böyük töhfələr verirlər.

Anar TURAN,  
“Xalq qəzeti”

Bu gün Azərbaycan gəncləri müstəqillik dövründə 
yaşayırlar. Bu, böyük xoşbəxtlikdir. Ölkəmizin 
hərtərəfli inkişafında gənclərimizin çox böyük 
rolu vardır. Gənclər müxtəlif sahələrdə çox uğurla 
fəaliyyət göstərirlər, ölkəmizin ümumi inkişafına 
böyük töhfə verirlər.

İlham ƏLIYEV 
Azərbaycan Respublikasının Prezidenti

Bu gün Azərbaycanda gənclərlə iş dövlət siyasətinin mühüm 
prioritetlərindən biridir. Azərbaycan gəncliyi ictimai həyatın 
bütün sahələrində aktiv fəaliyyəti ilə seçilir və siyasi, iqtisadi, 
humanitar, sosial tədbirlərin həyata keçirilməsində əhəmiyyətli 
rol oynayır. Dövlət gənclərin fəaliyyəti üçün geniş imkanlar 
yaradıb və bunun nəticəsində sosial-iqtisadi inkişafımız getdikcə 
sürətlənir.

Azərbaycan üçün böyük geosiyasi  
və geoiqtisadi əhəmiyyət daşıyan layihə

TANAP Azərbaycan, bütövlükdə 
region üçün mühüm layihələrdəndir. 
Azərbaycan TANAP vasitəsilə Türkiyə 
bazarına əlavə olaraq 6 milyard 
kubmetr qaz göndərmək imkanı əldə 
edib. Eyni zamanda, icrası başa 
çatmaqda olan TAP kəməri vasitəsilə 
Azərbaycan Avropa bazarına ilkin 
mərhələdə 10 milyard kubmetr, ikinci 
mərhələdə 20 milyard kubmetr qaz 
nəql edəcək. Gələcəkdə Avropa 
və Türkiyə bazarlarına çıxarılacaq 
Azərbaycan qazının həcmi isə 31 
milyard kubmetri ötəcək. Cənub 
Qaz Dəhlizi, eyni zamanda, TANAP 
Azərbaycanın strateji mövqeyini daha 

da möhkəmləndirməsi baxımından 
geosiyasi və geoiqtisadi əhəmiyyət 
daşıyır.

Azərbaycanın regiondakı rolu-
nu və mövqeyini göstərən TANAP 
layihəsi dövlət gəlirlərimizin artma-
sına da birbaşa təsir göstərəcək. 
Ümumiyyətlə, Cənub Qaz Dəhlizi 
Azərbaycana 100 milyard dollardan 
çox gəlir gətirəcək. Bu isə ölkəmizin 
dövlət gəlirlərinin yeni bir mərhələdə 
təbii qaz satışından əldə edilən valyu-
ta hesabına formalaşması anlamına 
gəlir. Bu, praktik olaraq ölkəyə daxil 
olan valyutanın həcminin artmasına 
imkan verəcək.

Bu layihə, eyni zamanda, Türkiyə 
və Gürcüstan üçün də çox vacibdir. 
Gürcüstan tranzit ölkədir. Layihənin 
reallaşması nəticəsində Türkiyə 
qaz idxalından asılılığını aradan 
qaldıracaq. Azərbaycan Türkiyəyə 
qaz ixracına görə ikinci ən böyük 
ölkəyə çevrilmək niyyətindədir. Bu, 
Azərbaycan, Gürcüstan və Türkiyə 
strateji əməkdaşlığının daha da 
güclənməsinə təkan verir. 

TANAP Türkiyənin, Cənub 
Qaz Dəhlizi də Türkiyə ilə yanaşı, 
Avropanın enerji təhlükəsizliyinin 
təminatına töhfə verən layihədir. 
Cənub Qaz Dəhlizi Avropa üçün 

yeni alternativ mənbədir. Bu, təbii ki, 
Avropanın enerji xəritəsinin yenidən 
işlənməsində xüsusi paya malikdir.

TANAP daxil olmaqla Cənub 
Qaz Dəhlizinin reallaşması birbaşa 
Azərbaycan Prezidentinin siyasi 
iradəsi nəticəsində baş verib. Dövlət 
başçısının qeyd etdiyi kimi, Cənub 
Qaz Dəhlizi ilə bağlı müzakirələr 
aparılan zaman bu layihənin re-
allaşacağına çoxu ümid etmirdi. 
Layihənin xərclər smetası böyük idi, 
maliyyələşmə məsələləri vardı. Bütün 
bunlara baxmayaraq, Azərbaycanın 
dəstəyi hesabına region üçün ən bö-
yük layihə gerçəkləşdi. Ümumiyyətlə, 
Azərbaycanın dəstəyi və təşəbbüsü 
olmasaydı, Cənub Qaz Dəhlizinin 
reallaşması mümkün deyildi. Layihə 
çərçivəsində Azərbaycan onunla 
müttəfiq olan ölkələrlə əlaqələrini 
daha da gücləndirdi. TANAP və 
Cənub Qaz Dəhlizi Azərbaycanın 
həyata keçirdiyi təşəbbüsdür. Regi-
on hələ uzun müddət dövlətimizin 
başçısının siyasi iradəsi nəticəsində 
reallaşmış bu təşəbbüsdən faydalana 
biləcək və öz enerji təhlükəsizliyini 
formalaşdırmış olacaq.

Vüqar BAYRAMOV,  
iqtisadçı ekspert

Azərbaycanın təşəbbüsü ilə reallaşan Cənub Qaz Dəhlizi və onun 
xüsusi elementi olan Trans–Anadolu qaz boru kəməri (TANAP) yeni bir 
mərhələyə qədəm qoyub. TANAP artıq Avropa sərhədinədək uzanıb. Bu 

isə o deməkdir ki, Azərbaycan təbii qazı yalnız Türkiyəyə deyil, Avropa bazarına 
nəql etmək imkanlarına nail olub. Trans-Adriatik qaz boru kəməri layihəsinin 
(TAP) icrasının 90 faiz yerinə yetirilməsi də ondan xəbər verir ki, növbəti il 
Azərbaycan qazının Avropa bazarına çıxarılması praktik olaraq reallaşacaq.

TANAP-ın işə düşməsi tarixi hadisədir 
Bu, Azərbaycan da daxil olmaqla 

bölgədə iqtisadi inkişafa çox böyük 
təkan verdi. Məhz Cənub Qaz Dəhlizi 
kimi mühüm bir layihənin əsas tərkib 
hissəsi olan TANAP-ın açılışı Xəzərin 
qaz ehtiyatlarının tarixdə ilk dəfə 
olaraq Avropada birbaşa istehlakçılara 
çatdırılmasına mühüm zəmin yaratdı. 
TAP-ın tamamlanması ilə Türkiyə və 
Yunanıstan sərhədindən başlayaraq 
Azərbaycan qazının artıq Avropa 
istehlakçılarına çatdırılması 2020-ci 
ildən etibarən bütövlükdə həm Avro-
pa, həm tranzit ölkələr kimi Türkiyə 
və Gürcüstanın, həm də istehsalçı 
ölkə kimi Azərbaycanın iqtisadiyya-
tına çox mühüm dəyər yaradacaqdır. 
Ümumilikdə, Azərbaycan qazının birba-
şa Avropa bazarına çıxarılması ölkənin 
uzun müddətə külli miqdarda gəlir əldə 
etməsinə gətirib çıxaracaq". Bu fikirləri 
Tahir Mirkişili deyib.

Onun sözlərinə görə, TANAP 
layihəsinin tamamlanması Azərbaycan 
iqtisadiyyatının yeni inkişaf üfüqlərinin 
müəyyən edilməsi baxımından çox 
vacibdir: “BMT-nin İnkişaf Proqramının 
hesablamalarına görə, növbəti 60 il 
ərzində Azərbaycanın qaz ixracından 
əldə edəcəyi gəlirin ümumi miqdarı 
təxminən 99 milyard dollardan yu-
xarıdır. Və yaxud Azərbaycanın 25 il 

ərzində əldə edəcəyi gəlir ən pessimist 
göstəricilərə görə təxminən 30 milyard 
dollardan çoxdur. Nəzərə alsaq ki, 
Azərbaycanın neft və qaz sahəsində 
əldə etdiyi gəlirlər qeyri-neft sektoru-
nun inkişafı üçün xüsusi bir maliyyə 
mənbəyi rolu oynayır, müasir dayanıqlı 
ictimai model qurmaqda bu layihələrin 
ölkəmizin gələcəyi üçün çox mühüm 
əhəmiyyəti vardır".

T.Mirkişili layihənin Türkiyə iqti-
sadiyyatı üçün əhəmiyyətindən də 
danışdı: "Türkiyə üçün layihənin verə 
biləcəyi iqtisadi dəyərə fikir versək, 
təxmini hesablamalara görə, Cənub 
Qaz Dəhlizinin tam işə düşməsi ilə 

layihənin Türkiyə iqtisadiyyatına 
məcmu olaraq dolayısı ilə 50 milyard 
dollara qədər əlavə dəyər verəcəyi 
planlaşdırılır. Və yaxud türk iqtisad-
çıların hesablamalarına görə, layihə 
2029-cu ilə qədər Türkiyənin daxili 
məhsuluna 29 milyarda qədər əlavə 
dəyər verəcək. Qeyd etmək lazımdır ki, 
layihənin həyata keçməsi ilə Türkiyə və 
Azərbaycan şirkətləri çox ciddi şəkildə 
Know-How əldə etmişlər. Məhz Know-
How vasitəsilə digər bölgələrdə də yeni 
layihələr həyata keçirmək mümkün ola-
caq. Həm Şimali İraqdan, həm də digər 
bölgələrdən gələn qaz ehtiyatlarının bu 
kəmər vasitəsilə Avropaya çatdırılması 

imkanının mümkün olması Türkiyənin 
enerji bazarında rolunu daha da artı-
racaq".

T.Mirkişili vurğulayıb ki, Cənub Qaz 
Dəhlizi Avropanın bu istiqamətdə əldə 
edə biləcəyi ən böyük uğurdur: “Avro-
panın bildiyiniz kimi qəbul etdiyi üçüncü 
enerji paketində enerjinin diversifikasi-
ya olunması ilə bağlı xüsusi bir siyasəti 
var. Avropa Birliyi buna daima can atır. 
Məhz Cənub Qaz Dəhlizi layihəsi TAP-
ın tamamlanması ilə artıq Avropanın bu 
istiqamətdə əldə edə biləcəyi ən böyük 
uğur və sonuncu layihədir. Layihənin 
həyata keçməsi ilə Avropanın cənub 
hissəsinin böyük həcmdə qazla təmin 
olunması məsələsi tam təmin olunacaq 
ki, bu da Avropanın cənub hissəsinin 
şimala nisbətən ucuz qaz almasına 
gətirib çıxaracaq”.

Tahir Mirkişilinin fikrincə, layihə 
istehsalçıdan başlamış istehlakçıya 
qədər bütün ölkələrin maddi rifahının 
daha da yaxşılaşmasına, istehsal 
etdiyi məhsulların rəqabət qabiliyyətinin 
artmasına və bütövlükdə hər bir ölkənin 
öz xalqı üçün daha parlaq gələcək 
qurmasına imkan yaradacaq. 

Hazırladı:  
M. MÜKƏRRƏMOĞLU,  

“Xalq qəzeti”

“TANAP layihəsinin tamamlanması tarixi 
hadisədir. Nəzərə alsaq ki, TANAP həm 
uzunluğuna, həm də borunun diametrinə 
görə yerləşdiyimiz regionun və Avropanın 
ən böyük layihəsidir. Ümumilikdə Xəzər 
dənizinin neft və qaz ehtiyatlarının dünya 
bazarına çıxarılması hər zaman böyük tarixi 
hadisə olub. Xatırladaq ki, 2006-cı ildə ilk 
dəfə olaraq ulu öndər Heydər Əliyevin siyasi iradəsi ilə Bakı–
Tbilisi–Ceyhan boru xətti vasitəsilə Azərbaycan neftinin dünya 
bazarına çıxarılması bütövlükdə bölgənin taleyini dəyişdi. 

Azərbaycanın enerji 
siyasətinin növbəti  uğuru

Pərvin Kərimzadə Azərbaycan – Türkiyə 
qardaşlığının və beynəlxalq arenada əməli 
işbirliyinin növbəti uğuru sayılan TANAP 
layihəsinin başa çatması ilə bağlı mediaya 
açıqlamasında bildirib:

– Türkiyə ərazisində 1850 kilometr 
məsafədə uzanan TANAP Azərbaycan ilə 
Türkiyə arasındakı strateji əməkdaşlığın 
növbəti uğuru olmaqla yanaşı, yeni layihələrə, 
əməkdaşlıqlara da imkan yaratdı, iki qar-
daş ölkənin sosial-iqtisadi həyatına yeni 
nəfəs gətirdi. Açılış mərasimində çıxış edən 
Azərbaycan Respublikasının Prezidenti cənab 
İlham Əliyev qeyd etdi ki, bu gün tarixi gündür. 
Bu gün 4 il əvvəl birlikdə təməlini qoyduğumuz 
TANAP Avropa sərhədinə çatdı. Dövlət başçı-
mız əminliklə bildirdi  ki, TANAP-ın ömrü uzun 
olacaq, bu beynəlxalq qaz kəməri Türkiyə və 
Azərbaycan xalqlarına, digər qonşu xalqlara 
fayda və tərəqqi gətirəcək.

Prezident İlham Əliyevin rəhbərliyi ilə 
ölkəmizin Avropanın enerji təhlükəsizliyinin 
təmin olunmasında fəal iştirakı, Avropa 
İttifaqının üzvü olan bəzi dövlətlərin neftlə 
təmin edilməsində payının 25–30 faizə 
çatması müasir Azərbaycan Respublika-
sının dünyada geosiyasi, geoiqtisadi möv-
qeyinin möhkəmlənməsinə xüsusi təsir 
göstərməkdədir. 

“Enerjinin İpək yolu” adlandırılan TANAP 
isə Azərbaycandan Avropaya uzanan 3 min 
500 kilometrlik “Cənub qaz dəhlizi” enerji 
dəhlizi əfsanəsini bizim günlərdə həqiqətə 
çevirdi.  

Azərbaycanın 16 milyard kubmetr təbii 
qazının 6 milyardını Türkiyənin, 10 milyardını 

isə Avropanın istehlakçılarının istifadə 
etməsi imkanının uğurla gerçəkləşdirilməsi 
Azərbaycan–Türkiyə qardaşlığının əməli 
işbirliyinin, Avropanın enerji təhlükəsizliyinə 
növbəti töhfəsi oldu. Bu gün hər 10 türk 
ailəsinin 8-də mavi qazın alovlanması-
na Azərbaycanın verdiyi önəmli töhfə hər 
birimizdə haqlı sevinc və qürur hissləri doğu-
rur.

Türkiyə–Azərbaycan birgə siyasi iradəsinin 
məhsulu olan, geniş beynəlxalq əməkdaşlığı 
reallaşdıran bu layihənin başa çatma-
sı ölkəmizin daha da inkişaf etməsi üçün 
əlavə imkanlar yaradıb. “Cənub qaz dəhlizi” 
layihəsinin həyata keçirilməsi ölkəmizin qarşı-
sına qoyduğu hədəflərə çatmasının, dünyada 
enerji ölkəsi kimi əhəmiyyətinin, Azərbaycanın 
beynəlxalq aləmdə durmadan artan nüfuzu-
nun göstəricisidir. 

Pərvin Kərimzadə daha sonra qeyd etdi 
ki, TANAP–Trans-Anadolu qaz boru kəməri 
layihəsinin açılış mərasimində ölkə Pre-
zidenti İlham Əliyev TANAP-ın Türkiyə və 
Azərbaycan xalqlarına, digər qonşu xalqlara 
fayda və tərəqqi verəcəyini təntənəli surətdə 
qeyd etdi. Türkiyə Respublikasının Prezidenti 
Rəcəb Tayyib Ərdoğan isə iftixarla bildirdi ki, 
bu layihə ilə sahib olduğumuz zənginlikləri 
öz vətəndaşlarımızın, onlarla yanaşı, bütün 
bölgə xalqlarının, bütün insanlığın xidmətinə 
verməklə bağlı iradəmizi bir daha ortaya 
qoyduq.

Hazırladı:  
R.TAHİR, “Xalq qəzeti” 

Bu il noyabrın son günündə təkcə Azərbaycan üçün deyil, həm də Avropa 
üçün olduqca böyük əhəmiyyət kəsb edən bir hadisə baş verdi. Dünyanın 
diqqətini yenidən Azərbaycana yönəldən Cənub Qaz Dəhlizi layihəsi 
çərçivəsində onun mühüm seqmenti olan Trans–Anadolu qaz boru kəməri 
ilə Azərbaycanın təbii qazı qardaş Türkiyənin 20 vilayətindən, 67 rayonundan 
və 600 kəndindən keçərək Avropanın qapısına gedib çatdı. Bu münasibətlə 
qardaş Türkiyənin Ədirnə vilayətinin İpsala qəsəbəsində TANAP qaz 
kəmərinin Avropa ilə birləşən hissəsinin açılış mərasimi keçirildi.

Ayten
Машинописный текст

